
 

INFORMACIÓN SOBRE O USO DOS TELÉFONOS MÓBILES E OUTROS 
DISPOSITIVOS ELECTRÓNICOS NO CPI PLURILINGÜE VIRXE DO MONTE 

 

A orde de 4 de xaneiro de 2024 da Consellería de Cultura, Educación, Formación Profesional e Universidades sobre 
o uso dos teléfonos móbiles e dispositivos electrónicos nos centros educativos, realiza unha serie de modificacións 
prescritivas que hai que contextualizar e incluír nas normas de convivencia do noso centro. Para tal efecto 
realizáronse as adaptacións necesarias que foron aprobadas en Claustro e Consello Escolar celebrados o 25 de 
Xaneiro de 2024. A utilización destes dispositivos queda supeditada a seguinte normativa: 

Con carácter xeral queda prohibido ao alumnado o uso do teléfono móbil, agás naquelas circunstancias 
que contempla o protocolo de boas prácticas para o uso de teléfonos móbiles e dispositivos electrónicos.  
Esta prohibición do uso de teléfonos móbiles e outros dispositivos electrónicos como mecanismo de 
comunicación esténdese durante a totalidade da xornada escolar,  os períodos lectivos e os períodos non 
lectivos considerando como tales as entradas e saídas, o tempo de recreo, de comedor escolar e os 
períodos dedicados ao desenvolvemento de actividades complementarias e extraescolares. 
Excepcionalmente, poderá utilizarse como ferramenta pedagóxica, se é solicitado e supervisado polo 
profesorado. No caso do seu uso por parte do alumnado con outra función, seralle retirado polo 
profesorado correspondente e entregado en xefatura de estudos. Será a familia quen o recolla no centro. 

A manipulación e uso de teléfonos móbiles e dispositivos electrónicos durante a  xornada escolar (períodos 
lectivos e os períodos non lectivos) será considerado como conduta leve contraria á convivencia (falta de 
orde) e sancionado como tal de acordo co NOFC. 

Co obxectivo de realizar un uso correcto e de boas prácticas con estes dispositivos estableceuse o seguinte 
protocolo, co fin de expoñer as pautas de actuación e intervención que garantan unha boa convivencia e un 
clima escolar que facilite o logro dos obxectivos educativos. 

Protocolo de boas prácticas para o uso de teléfonos móbiles e dispositivos electrónicos. 

Con carácter xeral  prohíbese ao alumnado o uso de teléfonos móbiles e outros dispositivos electrónicos 
como mecanismo de comunicación durante a totalidade da xornada escolar, os períodos lectivos e os 
períodos non lectivos considerando como tales as entradas e saídas, o tempo de recreo, de comedor escolar 
e os períodos dedicados ao desenvolvemento de actividades complementarias e extraescolares. 

Excepcionalmente, poderá utilizarse co permiso do profesorado e supervisado por este nas seguintes 
circunstancias: 

1- Nas clases como ferramenta pedagóxica, se é solicitado e supervisado polo 
profesorado. 

2- No desenvolvemento de actividades complementarias e extraescolares como 
ferramenta pedagóxica, se é solicitado e supervisada polo profesorado. 

3- No desenvolvemento de actividades complementarias e extraescolares, se estas 
superan o horario de permanencia no centro e a xornada lectiva, poderá permitirse o 
uso do teléfono móbil e outros dispositivos electrónicos, co permiso e supervisión do 
profesorado. 



 

4- Exceptúase desta restrición o emprego proporcionado e razoable dos dispositivos 
por cuestións de oportunidade ou necesidade, médicas ou de outra índole, sempre e 
cando o motivo estea xustificado da maneira que se considere en cada caso atendidas as 
circunstancias, e así sexa autorizado pola dirección do centro, ou, de non ser isto posible, 
polo profesorado 

Porén a utilización de teléfonos móbiles e outros dispositivos electrónicos estará sempre supeditada ao 
criterio e control do profesorado podendo restrinxir e suspender a súa utilización en calquera momento. 

No caso de que un alumno ou alumna utilice o teléfono móbil ou outro dispositivo electrónico sen o 
permiso do profesorado, ou realice un uso incorrecto, procederase a actuar da seguinte forma: 

- O profesor pediralle o dispositivo e o alumno entregarallo voluntariamente. 

- O dispositivo será entregado sempre apagado. 

- Se non o entrega voluntariamente o alumno presentarase inmediatamente ante 
a  xefatura de estudos. (Comportamento tipificado como Conduta 
gravemente prexudicial para a convivencia ou Conduta leve contraria á 
convivencia). 

- O profesor  depositará o dispositivo en xefatura de estudos. 

- Comunicaráselle á familia ou titores legais o feito. 

- Os pais, nais ou titores legais serán os encargados de recoller o dispositivo no 
centro.  

 Con todo, o uso non axeitado destes dispositivos, a negativa de suspender a súa manipulación ou entrega 
ao profesorado cando lle sexa requirido, será sancionado segundo o Capítulo VI do NOFC. 

   


